
Annotasiya. Mәqalәdә Azәrbaycan mühacirәt әdәbiyyatının tanınmış simalarından Mәhәmmәd Al-
tunbayın (1911, Gәncә-1987, Ankara) yaradıcılığının ana xәttini tәşkil edәn milli istiqlal problemi 
publisistin “Qana gömülәn hürriyyәt”, “Yaşayan ölülәr”, “Ölüm düşәrgәsindә 9 il”, “Azәrbaycan” 
vә s. kimi mәqalәlәri әsasında tәhlil edilir, dәyәrlәndirilir, aşağıdakı elmi-nәzәri qәnaәtlәr hasil olu-
nur: 
- M.Altunbayın publisistikası mühacirәt irsindә milli istiqlal uğrunda mücadilә yolunu işıqlandıran, 
eyni zamanda, totalitar sovet rejiminin bütün eybәcәrliklәrini konkret faktlarla ifşa edәn dәyәrli nü-
munәlәrdәndir; 
- Publisistin әsәrlәrinin ideya-mәzmunu milli, döyüşkәn, mövzusu rәngarәng, dili zәngin, obrazlı, 
üslubu maraqlı, orijinal, bir sözlә, sәnәtkarlıq sәviyyәsi sanballı vә tәqdirәlayiqdir; 
- Bu әsәrlәr gәnclәri ata-babaların keçdiyi yolla tanış edir, onlarda milli duyğuları, istiqlala sevgini, 
vәtәnә mәhәbbәt hissini güclәndirir.  
M.Altunbayın milli istiqlal hәrәkatına, sovet rejimi vә kommunist ideologiyasının tәnqidinә hәsr et-
diyi publisistik nümunәlәr imperiyaya qarşı mübarizә illәrindә olduğu kimi, günümüzdә dә aktual 
vә әhәmiyyәtlidir. 
Açar sözlәr: mühacirәt publisistikası, Mәhәmmәd Altunbay, “Mücahid” mәcmuәsi, milli istiqlal 
mücadilәsi, totalitar sovet rejimi 

Abstract. In the article the problem of national independence that constitutes the main line of the 
creativity of Mahammad Altunbay (1911, Ganja – 1987, Ankara), prominent figure of Azerbaijani 
emigration literature is analyzed on the basis of publicist’s articles such as “Independence drenched 
in blood”, “The Living Dead”, “9 years in the death camp”, “Azerbaijan” and others. The following 
scientific and theoretical conclusions are: 
- M.Altunbay’s publicism is one of the valuable examples that illuminates the path of the struggle 
for national independence in the emigrant heritage and exposes all the ugliness of the totalitarian 
Soviet regime on concrete facts. 

- The idea and content of publicist’s works are national, militant, and multifaceted, its language is 
rich, imaginative; the style is interesting, original, in a word, the level of mastership is worthy and 
commendable. 
- These works introduce the path of their ancestors to youth and strengthen their national feelings, 
love for independence and homeland. 
M.Altunbay’s publicistic examples dedicated to national independence movement, Soviet regime 
and to the criticism of communist ideology are actual and important today as in the years of struggle 
against the empire. 
Keywords: emigration publicism, Mahammad Altunbay, “Mujahid” collection, the struggle for 
national independence,  the totalitarian Soviet regime 

Giriş / Introduction 

 
Azәrbaycan mühacirlәrinin bәdii- publisistik 

yaradıcılığının ana xәttini milli istiqlal hәrәkatı, 
onun ideoloji-siyasi әsasları, tәşәkkülü, inkişaf 
mәrhәlәlәri, totalitar sovet rejiminin iflasına, 
dövlәt müstәqilliyinin yenidәn bәrpasına inam, 
mücahidlәrin azadlıq uğrunda savaş yolu, Azәr-
baycan “davası”nın tәsirli, unudulmaz hadisәlә-
ri tәşkil edir. Mәhәmmәd Әmin Rәsulzadә, 
Ceyhun Hacıbәyli, B.E.Ağaoğlu, Әbdülvahab 
Yurdsevәr, Hüseyn Baykara, Abay Dağlı, Tey-
mur Atәşli vә s. kimi mücahid müәlliflәrin 
әsәrlәri demokratik dәyәrlәrә, insan haqlarına 
susamış sovet rejiminin, kommunist ideologiya-
sının әsl simasını, antibәşәr mahiyyәtini, bolşe-
vizmin, Stalin diktaturasının törәtdiyi qanlı ci-
nayәtlәri bütün çılpaqlığı ilә göstәrmәk vә ifşa 
etmәk baxımından bu gün dә aktuallığını itir-

mәyәn maraqlı bәdii-sәnәdli nümunәlәrdir. Hә-
min irsin әrsәyә gәlmәsi isә mücahidlәrdәn is-
tedadla yanaşı, sarsılmaz iradә, dözüm tәlәb 
edirdi. Mühacirәt publisistikasının tanınmış nü-
mayәndәlәrindәn Hüseyn Baykara (Qara Hü-
seynov-1904, Şuşa-1984, Kayseri) “Azәrbay-
can istiqlal mücadilәsi tarixi” әsәrindә kәdәrlә 
qeyd edirdi ki, Azәrbaycan xalqının keçmişini 
vә mücadilәsini bilәnlәr vә yapanları zaman 
әritmәkdәdir. O halda gәlәcәk kuşaklar bu da-
vaları nasıl vә nerәdәn öyrәnәcәklәr? Müәllif 
yazırdı: “Kәndi kuşağıyla mücadilәnin içindә 
bulunan bir istiqlalçl üçün öz xalqının әsirliyi 
tarixini yazmaq nә qәdәr acı isә, xalqının әsa-
rәtdәn qurtarmaq üçün çabasını vә qurtuluşuna 
inanmasını görmәk dә o qәdәr övündürücüdür” 
[10, s.13]. 
 

Әsas hissә / Main Part 
 

Ötәn әsrin 50-ci illәrindә – yaşlı mühacirlә-
rin sıraları tәbii şәkildә tәdricәn seyrәlәndә on-
ların Azәrbaycanın istiqlalı uğrunda sovet reji-
mi vә kommunist ideologiyasına qarşı mübari-
zәsini yeni nәsil mücahidlәri davam etdirirdilәr. 
Mәhәmmәd Altunbay (1911, Gәncә-1987, An-
kara) bu sırada fәallığı, fәdakarlığı, istedadı vә 
yaradıcılıq ehtirası ilә diqqәti çәkir. Onun pub-
lisistik әsәrlәrinin ideya-mәzmunu milli, döyüş-
kәn, mövzusu rәngarәng, dili zәngin, obrazlı, 
üslubu maraqlı, orijinal, bir sözlә, sәnәtkarlıq 
sәviyyәsi sanballı vә tәqdirәlayiqdir. 

Xalqımızın milli istiqlal mücadilәsinin bәdii-
sәnәdli salnamәsini yaradanlardan M.Altunba-
yın mәhrumiyyәtlәrlә dolu şәxsi hәyatının vә 
mәfkurәsinin aynası olan yaradıcılığında istiq-
lal, milli azadlıq, cümhuriyyәtçilik vә bu ideya-
lara, onun reallaşmasına qәnim kәsilәn qüvvә-
lәrin – sovet rejiminin vә onun regionda yeritdi-
yi mәnfur siyasәtin әlaltısı olan ermәnilәrin tö-
rәtdiyi cinayәtlәr aparıcı mövzulardandır. Bu 
sәtirlәrin müәllifinin “Azәrbaycan mühacirәt 
mәtbuatında publisistika (1921-1991)” [15] 
әsәrindә M.Altunbayın hәyat vә yaradıcılığı ba-



Azәrbaycan Milli Elmlәr Akademiyası 

rәdә bәhs edilmişdir. Publisistin “Hürriyyәtә 
uçan türk” adlı xatirәlәrinin [4] ideya-bәdii xü-
susiyyәtlәrini sahәnin sәriştәli araşdırıcısı 
fil.e.d. Nikpur Cabbarlı özünün “Azәrbaycan 
mühacirәt nәsri” [11] monoqrafiyasında yüksәk 
peşәkarlıqla tәhlil etmiş, dәyәrlәndirmişdir. 
Odur ki, toxunulan mövzu ilә bağlı fikirlәrimizi 
bir neçә cümlәdә bildirmәklә kifayәtlәnәcәyik. 
“Ata-babaların milli istiqlal mücadilәsi haqqın-
da göz yaşı içәrisindә qәlәmә alınmış xatirә” 
adlandıra bilәcәyimiz memuarın ruhuna M.Al-
tunbayın istiqlal sevgisi, eyni zamanda kommu-
nist rejiminә, bolşevik ideologiyasına vә bu ad 
altında gizlәnәrәk xalqımıza qarşı amansızcası-
na cinayәtlәr törәtmiş ermәnilәrә qarşı kin vә 
nifrәti hopmuşdur. Әsәrdә xalqımızın istiqlal 
uğrunda mücadilәsi, onun azadlıq eşqi, hiss vә 
duyğuları tәrәnnüm, istilaçı güclәrin qәddarlığı, 
Leninin, sovet rejiminin milli siyasәti, onlara 
nökәrlik edәn ermәnilәrin cinayәtlәri ifşa edilir, 
müәllif konkret tarixi fakt vә hadisәlәrә, şahidi 
vә iştirakçısı olduğu olaylara istinad edәrәk, er-
mәni-bolşevik birlәşmәlәrinin Gәncәdә törәtdi-
yi cinayәtlәri, onların çirkin, mәkrli niyyәtlәrini 
mәharәtlә açıb göstәrir. 

Mühacir soydaşlarımızın Ankarada nәşr et-
diklәri aylıq ictimai fikir mәcmuәsi “Müca-
hid”dә (1955-1964-cü illәr, cәmi 59 nömrә) 
M.Altunbayın 20 mәqalәsi dәrc olunmuşdur. 
Hәmin yazılar milli istiqlal mücadilәsi tarixini, 
onun bayraqdarlarının hәyat vә fәaliyyәtini 
işıqlandıran dәyәrli mәnbәlәrdir. Publisistin 
xalqımızın müstәmlәkçilәrә qarşı yüz illәr boyu 
– “әn qorxunc vә ümidsiz zamanlarda belә vә-
tәnlәri vә hürriyyәtlәri uğrunda” “sonsuz bir 
әzm vә böyük bir qәhrәmanlıqla apardıqları” 
tarixi mübarizәsinә hәsr olunan “Qana gömülәn 
hürriyyәt” [6, s.6-8] adlı mәqalәsi bu cәhәtdәn 
xarakterikdir. Mәqalә “25 il savaşan bir ovuc 
qәhrәman”, “Azәrbaycan hürriyyәt vә istiqlalını 
yenidәn qazanır”, “Azәrbaycan istiqlalını iti-
rir”, “Azәrbaycan hürriyyәt vә istiqlal mücadi-
lәsini davam etdirir” vә “Hürr insanlara” adlı 5 
hissәdәn ibarәtdir. Yazının kompozisiyası toxu-
nulan mövzunu tam әhatә etmәyә, ideya vә 
mәzmunu aydın şәkildә çatdırmağa imkan ve-
rir. 

“25 il savaşan bir ovuc qәhrәman” adlı ilk 
hissәdә M.Altunbay Azәrbaycanın yerüstü vә 

yeraltı zәnginliklәrinә, coğrafi mövqeyinә görә 
“zaman-zaman istilalara uğradığını vә әsrlәr 
boyu savaş meydanı halına gәldiyini” yazır. 
XIX әsrin әvvәllәrindәn Rusiyanın Azәrbayca-
na qarşı tәcavüzünün dә tarixin növbәti sınaqla-
rından biri olduğunu xatırladan publisist xalqı-
mızın işğalçılara qarşı 25 il – 1803-cü ildәn 
1828-ci ilәdәk davam edәm müqavimәtinin 
mәğlubiyyәtlә, bәdnam Türkmәnçay müqavilә-
si ilә sona çatdığını qeyd edir. M.Altunbay ya-
zır: “Azәrbaycanı işğal edәn çar ordusunun 
hökmranlığına, zülüm, işgәncә, Sibir sürgünlә-
rinә rәğmәn Azәrbaycanın hürriyyәt aşiqi, eyni 
zamanda cәsur, fәzilәtli vә fәdakar xalqı heç bir 
zaman hürriyyәt vә istiqlal mücadilәsindәn vaz 
keçmәdi. Azәrbaycan münәvvәrlәrinin Sibirә 
sürgün edilmәsinә, mәmlәkәtin hәr tәrәfindә 
qurulmuş dar ağaclarından asılmasına baxma-
yaraq, hürriyyәt vә istiqlal mücadilәsi bir an da 
olsun sәngimәmiş, getdikcә daha böyük vüsәt 
almışdır” [6, s.6]. 

“Azәrbaycan hürriyyәt vә istiqlalını yenidәn 
qazanır” adl hissәdә müәllif istiqlal mübarizәsi 
tarixi ilә bağlı fikrini davam etdirәrәk Birinci 
Dünya müharibәsindәn sonra çar Rusiyasında 
vә dünyadakı şәraitin tәsiri ilә bölgәmizdә dә 
azadlıq hәrәkatının alovlandığını vә nәticәdә 
1918-ci il may ayının 28-dә Şәrqdә ilk demok-
ratik dövlәtin – Azәrbaycan Xalq Cümhuriyyә-
tinin yarandığını qeyd edir. M.Altunbay 23 ay 
әrzindә gәnc dövlәt tәrәfindәn hәyatın bütün 
sahәlәrindә uğurlu islahatların hәyata keçirildi-
yini fәxarәtlә bildirir. 

Mәqalәnin “Azәrbaycan istiqlalını yenidәn 
itirir” hissәsindә müәllif ölkәmizin 1920-ci ildә 
ruslar tәrәfindәn tәkrar işğala mәruz qaldığını 
yazır vә bir daha tarixә gözucu nәzәr salır: “İlk 
dәfә Dәli Pyotrın vәsiyyәtlәri ilә rusların qәtlia-
mına mәruz qalan Azәrbaycan bu dәfә Leninin 
qanlı xәncәri altında yenidәn bir vәhşәt sәhnәsi 
halına gәldi” [6,s.7]. Apreldә Bakıya daxil olan 
bolşeviklәr şәhәri әlә keçirdikdәn sonra kom-
munistlәr tәrәfindәn milli istiqlaçıların tәqibi, 
sorğu-sualsız hәbs vә sürgünlәr başlayır. Bütün 
bunlara baxmayaraq, xalqın müqavimәti sәngi-
mir, üsyanlar bir-birini әvәz edir, hamısı da 
qanda boğulur, nәticәdә bolşevik hakimiyyәti 
bәrqәrar olur. “Azәrbaycan hürriyyәt vә istiqlal 
mücadilәsi davam edir” yarımsәrlövhәsindә is-

tiqlal mücadilәsinin qürbәtdә mühacirlәr tәrә-
findәn davam etdirildiyi vurğulanır. Müәllif su-
al verir ki, bәşәr tarixinin üz qarası olan kom-
munist zülmündәn Azәrbaycan xalqı sındımı, 
qürurunu itirdimi? Hürriyyәt mücadilәsindәn әl 
çәkdimi? Müәllif özü sanki bu günlәrә işarә vu-
rurmuş kimi uzaqgörәnliklә cavab verir: 
“Yox!... Әsla!... Әksinә, övladları öldürülәn, 
malı-mülkü әlindәn alınan, müqәddәs nәyi var-
sa ayaqlar altına alınan xalqın hürriyyәt vә 
iman dolu eşqi heç bir zaman öldürülәmәdi! Öl-
dürülә bimәzdi!... Çünkü Azәrbaycanın hürriy-
yәt vә istiqlal mücadilәsi bir illik, beş illik, iyir-
mi beş illik deyil, XIX әsrdәn bәri hәr qarış tor-
pağını övladının qanı ilә süslәyәn heç bir azәr-
baycanlı hürriyyәt vә istiqlal qayәsindәn әl çәk-
mәyәcәkdir...” [6, s.8]. 

M.Altunbayın Azәrbaycan istiqlalı mövzu-
suna hәsr etdiyi yazılar ideya istiqamәti ilә bir-
birinә bәnzәsәlәr dә, mövzu, mәzmun, hәcm vә 
sәnәtkarlıq nöqteyi-nәzәrindәn fәrqlәnir. “Qana 
gömülәn hürriyyәt” adlı müxtәlif hissәlәrdәn 
ibarәt yazıda olduğu kimi, “Türk yurdlarını ta-
nıyaq” rubrikası ilә dәrc olunmuş “Azәrbay-
can” mәqalәsi dә [2, s.3-6] zәngin yerüstü vә 
yeraltı sәrvәtlәrә sahib ölkәmizin mübarizәlәrlә 
dolu tarixinә sәyahәtlә başlayır. Bu yazının bir 
maraqlı cәhәti dә ondan ibarәtdir ki, mәqalә 
hәm dә ingilis dilindә dәrc edilmişdir ki, bu da 
Azәrbaycan tarixini, xalqın istiqlal uğrunda 
mücadilәsini daha geniş dairәdә tanıtmaq, tәb-
liğ etmәk baxımından әhәmiyyәtlidir. 

M.Altunbayın “Azadlıq” radiosunun yeddiil-
lik fәaliyyәti münasibәti ilә” adlı yazısını [1, 
s.21-23] milli istiqlal mücahidinin mәfkurә, 
amal manifesti, etiraz vә üsyan duyğuları, azad-
lığa çağırışı da adlandırmaq olar. Müәllif mәqa-
lәyә mәnalı, tәsirli, düşündürücü sәtirlәrlә baş-
layır, ecazkar Münhen gecәlәrini tәsvir edir, 
sonra sovet rejiminin vәhşәtini göz önünә gәti-
rir, daha sonra isә şirin xәyallara dalır: “31 mart 
1960-ci il. Almaniyanın Münhen sәhәrindәyәm, 
axsamüstüdür, hava olduqca xoşdur. Münhen 
sәmalarında insan ruhunu oxsayan dadlı bir kü-
lәk әsmәkdәdir. Qaldığım oteldәki otağımın 
pәncәrәsini açır, әngin sәmalarda pırıl-pırıl ya-
nan ulduzları seyr edir, fәrqindә olmadan xәyal 
dünyasına dalıram. O an icimdә gizli olan qәrib 
bir hiss mәni doğulub böyüdüyüm mәmlәkәtә 

götürür. Bir anlığa olsa da, Vәtәnimin kommu-
nist pәncәsindә әsir olduğunu unuduram. Nә 
qәdәr dadlı bir xәyal... İnsan öz Vәtәninin hür-
riyyәtini hәtta xәyalında canlandırdığı zaman 
bambaşqa hiss vә bambaşqa dünyada yaşayır-
mış kimi içi sevinc vә ümidlә dolur. Halbuki, 
bu gün bunların hamısı bir xәyaldır... Mәmlәkә-
tim әsirdir. Hürr olan yalnız mәnәm... bu isә 
cüzi vә çox cüzi bir tәsәllidir”. M.Altunbay 
hürriyyәtin boğulduğu kommunist dünyasında 
insanların ümid vә dadlı bir xәyal qurmaq azad-
lığından da mәhrum olduğunu ürәk ağrısı ilә 
yazır.  

M.Altunbayın yazı üslubu maraqlı, cәlbedi-
ci, sәrbәst vә dinamikdir, dili axıcı, aydın, zәn-
gin vә tәsirlidir. Çoxdan görmәdiyi dostu, ide-
ya, fikir vә mәfkurә yoldaşı Faruk Fenikin “Bu 
gecә әylәnәk, musiqi dinlәyәk vә dörd illik 
dostluq hәsrәtinin acısını çıxaraq” – tәklifinә 
M.Altunbay “Haqlısan, amma bu gecә sәnin ar-
zu etdiyin kimi әylәnmәyimizә imkan yoxdur. 
Çünkü bu gecә kommunizm mәhkumu millәtlә-
rin Münhendә yaşayan vә eyni zamanda da öz 
mәmlәkәtlәrinin qurtuluş vә hürriyyәti uğrunda 
mücadilә edәn mәnsubları bir araya toplanaraq 
qardaşcasına әylәnәcәklәr. Biz dә bu qardaş 
toplantısına getmәliyik”, – deyә cavab verir. 
Mәqalә müәllifi dostunu da “dәmir pәrdә” ar-
xasında insan haqlarını çeynәyәn kommuniz-
min mәhkumu olan millәtlәrә sovet rejiminin 
yalanlarını ifşa etmәk vә dünyada baş verәn ha-
disәlәri olduğu kimi çatdırmaq mәqsәdi ilә tәsis 
edilmiş “Azadlıq” radiosunun yaradılmasının 
yeddinci ili münasibәtlә tәşkil olunan tәdbirә 
dәvәt edir. M.Altunbay “mәhkum millәtlәrin 
dostu, hürriyyәt aşiqi” Faruk Feniklә birlikdә 
tәdbirә qatılır, “әsir mәmlәkәtlәrin övladla-
rı”nın iştirak etdiyi mәrasim haqqında geniş 
mәlumat verir. Publisist mәqalәsini kommuniz-
min iflasa uğrayacağına, xalqların azadlığa qo-
vuşacağına inam vә ümidlә bitirir: “Hürriyyәt 
insan ruhunun ölmәz bir idealıdır. İnsanlığın әn 
gözәl ifadәsi hürriyyәtlә әlaqәlidir. Dünya qu-
rulduğundan bәri insanlıq müqәddәs idealın 
gerçәklәşmәsi uğrunda mücadilә etmiş vә et-
mәkdәdir. Tarixin әn zalım vә әn dәhşәtverici 
ölümlәri insanların qәlbindәki hürriyyәt atәşini 
әsla söndürә bilmәmişdir”. M.Altunbayın sovet 
rejimi vә kommunist ideologiyasının tәnqidinә 

hәsr etdiyi digәr әsәrlәr kimi bu yazısı da istiq-
lal fikri, ideyası, mәfkurәsi ilә yoğrulmuş mü-
qәddәs hisslәrin vәhdәtindәn doğan, eyni za-
manda işğal vә istibdad rejiminә qarşı nifrәti 
daha qabarıq, әhatәli vә tәsirli çatdırır. 

M.Altunbayın “Kolxozlar necә quruldu” vә 
“Kolxozlarda kәndlilәr necә işlәdilir?” adlı iki 
hissәdәn ibarәt “Yaşayan ölülәr” [9, s.8-9] mә-
qalәsi sovet rejiminin fәsadlarını vә çürüklüyü-
nü, kommunist ideologiyasının iflasa mәhkum-
luğunu vә perspektivsizliyini, antibәşәr mahiy-
yәtini göstәrәn vә ifşa edәn yazıları içәrisindә 
mühüm yer tutur. Mәqalә müәllifin şahidi vә iş-
tirakçısı olduğu hadisәlәr әsasında qәlәmә alın-
mışdır. M.Altunbay elә bil ki, oxucu ilә üz-üzә 
oturub sәmimi söhbәt edir, gördüklәrini, müşa-
hidәlәrini ona danışır, qarşı tәrәfin fikrinә tәsir 
etrmәk üçün tәşәbbüs göstәrmir vә sovet reji-
minin kolxoz quruculuğu metodlarının doğru vә 
ya yanlış olub-olmadığı mülahizәsini hürr vic-
danlara buraxdığını bәyan edir. Mәlum olur ki, 
M.Altunbay Bakıda buraxılan “Kommunist” vә 
“Yeni yol” qәzetlәrinin müxbiri kimi sonralar 
partiyanın göstәrişi ilә güllәlәnәnәn fәal kom-
munist baş redaktor Cahangirovun tapşırığı ilә 
kolxoz quruculuğunun gedişatı barәdә mәqalә 
hazırlamaq mәqsәdi ilә kәndә ezam olunur. O, 
kәndlilәrin aclıq vә sәfalәt içәrisindә yaşadıqla-
rını müşahidә edir, adamların kolxoz ideyasını 
bәyәnmәdiklәrini, bunu “vicdansızlıq vә әdalәt-
sizlik” kimi qiymәtlәndirdiklәrini, kommunistә-
rin “Bir kasıb kәndli qalmayacaqdır” − şüarı al-
tında hәyata keçirdiklәri tәbliğat kompaniyası-
na inanmadıqlarını vә onların “süslü yalanlarına 
әsla etibar etmәdiklәrini” yazır. 

Kommunistlәrin kolxoz tәbliğatı istәnilәn 
nәticәni vermәdikdә onlar zorakılığa әl atır, 
“kimisinә “kulak”, kimisinә “vәtәn xaini”, “ki-
misinә dә “xalq düşmәni” damğasını vuraraq 
kәndin ortasında, kәndlilәrin gözü qarşısında 
qurşuna düzmәyә başlayırılar”. Bu qanlı mәn-
zәrәni dәhşәtlә seyr edәn kәndlilәr tamamilә 
yox olmaqdansa, bütün mal-mülklәrini kolxoza 
vermәk vә hәlәlik kölә kimi yaşamaqdan başqa 
çıxış yolu olmadığı qәnaәtinә gәlirlәr. Kolxoz 
quruculuğundakı zorakılıqlara baxmayaraq, 
Kommunist Partiyasının Baş katibi Stalin 
“Pravda” qәzetindәki mәqalәsindә bunlardan 
xәbәrsiz kimi bәzi yerlәrdә cәbr tәtbiq edilsә 

dә, kolxoz quruculuğunun uğurla başa çatdığını 
elan edir... Mәqalәnin ikinci – “Kolxozlarda 
kәndlilәr necә işlәdilir?” hissәsi dә yüksәk sә-
nәtkarlıqla işlәnilmişdir vә maraqla oxunur. 
M.Altunbay yazır ki, 7-dәn 70-ә qәdәr qadın, 
kişi kәndlilәr sübh tezdәn axşam qaranlıq düşә-
nә kimi tarlalarda “durmadan, dayanmadan, 
dincәlmәdәn әsir kimi” çalışır, evlәrinә “yor-
ğun vә bitkin bir halda” dönürlәr. Kәndli evlә-
rindә müşahidәlәrini davam etdirәn M.Altunba-
yın kәnd uşaqlarının cılız vә olduqca sısqa halı 
diqqәtindәn yayınmır. Uşaqlar çöl bitkilәri ilә 
qidalandığından tez-tez zәhәrlәnir, bәzәn onla-
rın hәyatlarını xilas etmәk mümkün olmur. 
Kәndli qadın vә kişilәrin rәnglәri sapsarı, sol-
ğundur, bir dәri vә bir sümük qalmışlar. Kol-
xozçuların sәfalәti yalnız aclıqdan ibarәt deyil. 
Onlar daim ayaqqabısız gәzir vә yamaqlı pal-
tarlar geyinir. Evlәrindәki yorğan-döşәk isә ya-
taq dәstindәn başqa hәr şeyә bәnzәyirdi. “Bu 
zavallı insanlara NKVD mәmurları vә kolxozun 
böyüklәri “Yaşayan ölülәr” adını qoymuşdu-
lar”.  

Kәndlilәrin әzab vә mәhrumiyyәtlәrlә dolu 
hәyatı bununla da bitmir. Partiyaya yarınmaq 
istәyәn tәsәrrüfat rәhbәrlәri hәr gün sübh tez-
dәn vә axşam ac-susuz, yorğun halda evlәrinә 
dönәn kolxozçulara uydurduqları mahnıları zor-
la oxudurlar:  

 
Biz kolxozçuyuq, şәniz, mәsuduz, 
Bu torpağın әziz övladıyız. 
Bizә bu hәyatı yoldaş Stalin verdi. 

 
Bu “misralar” istәr-istәmәz digәr bir müca-

hidin – Ceyhun Hacıbәylinin fransız dilindә qә-
lәmә aldığı “Nejdanovun işi” adlı hekayәsini 
[13, s.74] yada salır. Hәr iki әsәrdә insanların 
dözülmәz hәyat şәraiti, bütün bunlara rәvac ve-
rәn kommunist ideologiyası, Stalin rejimi kәs-
kin tәnqid vә ifşa olunur.  

Mühacir publisistlәrin müraciәt etdiyi başlı-
ca mövzulardan biri sürgün hәyatına, repressi-
yaya mәruz qalan azәrbaycanlıların Stalin reji-
minә qarşı ölüm-dirim savaşına, totalitar sovet 
sisteminin qanlı cinayәtlәrinә hәsr edilmişdir. 
M.Altunbayın “Ölüm düşәrgәsindә 9 il” [8, s.3-
4; s.4-6] adlı irihәcmli yazısı daha çox mühaci-
rәt publisistikasına xas üslubda – qәhrәmanının 

Filologiya vә Sәnәtşünaslıq, 2022, № 1



Azәrbaycan Milli Elmlәr Akademiyası 

adını gizli saxlamaqla – adın baş hәrfini, “M” 
yazmaqla kifayәtlәnmişdir. Müәllif bu addımı 
qәhrәmanının “qızıl rejimin qorxunc pәncәsin-
dә ölümә vә yaxud yenidәn işgәncәlәrә mәruz 
qalmaması düşüncәsi ilә” atmışdır. Bakının se-
ment zavodunda rәhbәr vәzifәlәrdәn birindә ça-
lışan “M” fәal vә hörmәtli kommunistlәrdәndir. 
Hәyatda yaşlı anasından başqa kimsәsi yoxdur. 
Partiya yığıncaqlarından birindә istiqrazların 
vәtәndaşlara zorla satılmasına etiraz etdiyinә 
görә, dәrhal partiya sıralarından vә tutduğu vә-
zifәdәn azad edilir, sabotajda günahlandırılaraq 
9 il hәbs cәzasına mәhkum olunur. Gәnc vә 
güclü olduğu üçün onu yeni tikilәn su kanalında 
işlәmәk üçün Moskvadakı hәbsxanalardan biri-
nә göndәrirlәr. 9 il onun bütün hәyatını alt-üst 
edir. Hәbs müddәtini başa vurub Bakıya qayı-
dan “M”-nın anası vәfat etmiş, özü qocalmış, 
әldәn düşmüşdür. O, hәr kәsdәn qorxur, ehti-
yatlanır, heç kimә etibar etmir, sirrini açmır. 
Bir neçә cәhddәn sonra M.Altunbay hәbsxana 
illәrindә dostunun başına gәtirilәn müsibәtlәri 
öyrәnir vә qәlәmә alır.  

M.Altunbayın әsәrindәki bir çox epizodlar 
Abay Dağlının “Onlar türklәrdi” memuar roma-
nındakı [14] faciәvi sәhnәlәrlә sәslәşir. Tәsvir 
olunan hadisәlәr Sovet quruluşunun törәtdiyi 
bütün mәşәqqәtlәri, çirkinliklәri, Stalin rejimi-
nin antibәşәr mahiyyәtini dәrk etmәk vә dәyәr-
lәndirmәk baxımından, mübaliğәsiz demәk olar 
ki, totalitar sosialist rejimindә xalqın faciәsini 
әks etdirәn rus dissident әdәbiyyatının hәtta әn 
parlaq nümunәlәri ilә müqayisә oluna bilәr: 
“Havaların sıcaq olmasına rәğmәn sәhәrdәn ax-
şama qәdәr Moskva kanalını qazırdıq. Hәr gün 
yüzlәrcә xәstә vә aclıqdan taqәtsiz düşәn mәh-
kumlar verilәn günlük işi tamamlamadıqları 
üçün növbәtçi mühafizlәrin qırbacları altında 
inlәyirlәrdi...hәr gün aclıqdan vә türlü xәstәlik-
lәrdәn ölәnlәrin sayı davamlı şәkildә artırdı” 
[8]. “Soyuq sıfırın altında 42 dәrәcә idi. Mәh-
kumlar tir-tir tirәyir, qulaqları, әllәri, burunları 
donurdu. Fәqәt işlәmәk әmrinә qarşı heç kim 
çıxa bilmәzdi. Müdhiş soyuğa rәğmәn әllәri-
mizdә külüng vә kürәk kanal qazmağa çalışır-
dıq. Torpağa vurulan külüngün sәsi cingilti ilә 
әtrafa yayılırdı. Torpaq sәrt qayanı xatırladırdı. 
Donmuş torpağa külüng vurduqca yerdәn sıçra-
yan buz parçaları üzümüzü iti bıçaq kimi kәsir-

di [8, s.5]. “M” nәql edir ki, ölәnlәrin cәsәdlәri-
ni 4-5 gün bir yerә toplayır, sonra iylәnmiş me-
yitlәri bir quyu qazaraq ora atırdılar. M.Altun-
bay “M”nın dili ilә deyir: “Ölüm kommunist zü-
lmünü unutduracaq yeganә çarәdir” [8, s.6]. 
“M”-nın әzablarla dolu hәyatını böyük maraq 
vә kәdәrli duyğularla izlәyәn oxucu yazının 
bәlkә dә qәmli vә ümidsiz notlarla bitәcәyini 
düşünür. Amma yox! M.Altunbay öz qәhrәma-
nına da, oxucuya da xitab edir: “Bu acını vә kә-
dәrlәri dәf etmәk üçün göz yaşı tökmәk deyil, 
mücadilә etmәk gәrәkdir. Hәm dә elә bir müca-
dilә ki, bu mücadilәnin sonu istiqlal vә hürriy-
yәt zәfәri ilә nәticәlәnsin” [8, s.4]. 

M.Altunbayın Türkiyәdә çıxan “Kızılelma” 
jurnalının 28 noyabr 1947-ci il tarixli 5-ci sa-
yında Türkiyәnin Baş nazirinә ünvanladığı 
mәktub da [12] müәllifin milli istiqlal idealına 
bağlılığını, Stalin rejiminin qәddarlığını, aman-
sızlığını göstәrmәk baxımından maraqlı sәnәd-
dir. Әslindә bu mәktub Sovet rejiminin bütün 
eybәcәrliklәrinin şahidi olmuş müәllifin acı fәr-
yadıdır. II Dünya müharibәsindәn sonra legio-
nerlәr vә әsirlikdәn qaçmağa müfәffәq olmuş 
soydaşlarımız edam vә ya sürgün edilәcәklәrin-
dәn ehtiyatlanaraq Sovet İttifaqına qayıtmaqdan 
imtina edirdilәr. Amma Avropada da onlar, xü-
susi ilә xarici dil bilmәyәn vә peşәsi olmayanlar 
әziyyәt çәkir, ağır, dözülmәz hәyat yaşayır, ilk 
fürsәtdәn ikinci vәtәn hesab etdiklәri Türkiyәyә 
köçmәyә çalışırdılar. Bu işdә onlara legion li-
derlәri, әski mühacirlәr imkanları daxilindә yar-
dım göstәrirdilәr. Mәhәmmәd Altunbay da 
hәmvәtәnlәrimizin Türkiyәdә mәskunlaşması 
üçün fәallıq göstәrәnlәrin cәrgәsindә idi. Türki-
yә hökumәti müsәlmanların, o cümlәdәn azәr-
baycanlıların bu ölkәdә mәskunlaşmasına qayğı 
göstәrirdi. Lakin müvafiq sәnәdlәrin hazırlan-
masıdakı müәyyәn çәtinliklәr, bürokratik әngәl-
lәr, bәzәn mәmurların biganәliyi prosesi lәngi-
dirdi. Bütün bunlara görә M.Altunbay Türkiyә-
nin Baş nazirinә mәktub ünvanlayır. Hәmin 
müraciәti mühacirәtşünas tәdqiqatçı Dilqәm 
Әhmәd maraqlı şәrhlә birlikdә “Teleqraf.com” 
saytında dәrc etdirmişdir [12]. M.Altunbay 
mәktubunda yazır: “Bu kimsәsiz qalan әsirlәr 
kommunizmin qanlı vә vәhşi çәkmәsi altından 
qaçmağa müvәffәq olaraq Avropanın hәr buca-
ğına sәpәlәnәn türküstanlı, azәrbaycanlı, krımlı, 

şimali qafqazlı vә idil-urallı türklәrdirlәr. Biz 
bu bәdbәxt qardaşlarımızın hәr gün yurdumuza 
gәlәn acınacaqlı mәktublarını göz yaşlarımızla 
oxuyuruq. Ataları, anaları güllәlәnәn, övladları 
aclıqdan ölәn bu zavallı qardaşlarımız uzun il-
lәr müstәbid bir rejimin pәncәsindә inim-inim 
inlәdilәr. Fәqәt bu gün azad Avropada da yenә 
әsirlәr kimsәsiz, sәfil vә pәrişandırlar. İllәrdәn 
bәri ruhlarını oxşayacaq, kәdәrlәrini bölüşәcәk, 

könüllәrini bir az olsun şәn edәcәk müşfiq bir 
qucaq tapa bilmәdilәr. Zira onların әskidәn bәri 
әn qutlu әmәllәri dünyada әn әziz varlıq olaraq 
tanıdıqları müqәddәs yurdumuza gәlә bilmәk-
dir. Hәtta bu yolda canlarını da vermәyә hәr an 
hazırdırlar. Aylar әvvәl “Sizlәr Türkiyәyә qәbul 
edilmirsiniz” sözünü eşitdiklәri vaxt bir çoxları 
intihar etmiş vә bәzilәri dә kәdәrlәrindәn aylar-
ca xәstәxanalarda yatmışlar” [12]. 

  
Nәticә / Conclusion 

 
Әn müxtәlif mövzularda qәlәmini sınayan 

M.Altunbayın bütün yazılarının bir ortaq cәhәti 
var: Azәrbaycan davası! Mәhәmmәd Altunba-
yın Gültәkin [5, s.17-18], Ceyhun bәy Hacıbәy-
li [3, s.8-9], Әbdürrәhman Fәtәlibәyli-Düdәn-

ginski [7, s.14-15] haqqında qәlәmә aldığı 
oçerklәr dә müәllifin milli istiqlal problemlәri-
nә dair görüşlәri haqqında tәәssüratı zәnginlәş-
dirir. 

Резюме. В статье на материале статей «Свобода, окроплённая кровью», «Живые павшие», 
«Девять лет в смертном лагере», «Азербайджан» и др. анализируется проблема националь-
ной независимости, являющаяся лейтмотивом творчества одной из значимых личностей 
азербайджанской эмигрантской литературы, публициста Мохаммеда Алтунбая (1911, Гянджа 
– 1987, Анкара), даётся их оценка и приводятся следующие полученные научно-теорети-
ческие результаты: 
- В эмигрантском наследии публицистика М.Алтунбая является образцом, освещающим пути 
борьбы за национальную независимость, и в то же время на конкретных фактах разобла-
чающим все уродливые проявления тоталитарного советского режима; 
- Идейное содержание произведений публициста характеризуется боевым национальным 
духом, тематической красочностью, образным богатством языка, интересным оригинальным 
стилем, одним словом, его творчество достигло авторитетного заслуженного уровня; 
- Эти произведения знакомят молодёжь с путём, пройденным их родителями, сильнее 
пробуждают в ней национальное мышление, любовь к родине и независимости. 
Образцы публицистики М.Алтунбая, посвящённые движению за национальную незави-
симость, критике советского режима и коммунистической идеологии, как и во времена 
борьбы против империи, актуальны и значимы и в наши дни. 
Ключевые слова: эмигрантская литература, Мохаммед Алтунбай, журнал «Муджахид», 
национально-освободительная борьба, тоталитарный советский режим 

